
				এই পাতাটির মুদ্রণ সংশোধন করা প্রয়োজন। 
অথচ এবার যেন পরীক্ষার ফলাফল জানিবার জন্য তেমন ব্যাকুলতা তার নেই। আগ্ৰহ আর উৎকণ্ঠার অবশ্য অভাব নেই, ছেলের পাশ ফেলের খবর জানা সম্পর্কে তার পক্ষে উদাসীন হওয়া সম্ভব নয়। কিন্তু কেমন যেন স্তিমিত, নিস্তেজ ভাব।
শুধু প্ৰাণেশের নয়। বাড়ীর সকলেরই ব্যাকুলত যেন এবার অনেক কম। একটু চিন্তিত গম্ভীর ভাব সকলের।
বিমল বলে, পাশের পাসেন্টজ জেনে ভড়কে গেছে। এত ছেলে কচু-কাটা হয়েছে, তুই যদি না বাদ গিয়ে থাকিস । আমাদের বাড়ীতে তো ধরেই রেখেছে। আমি এবার নির্ঘাৎ কৃপোকাৎ ।
তুই আবার যা অসুখে ভুগলি । বিমলের ফেল করার সম্ভাবনার কথা ভেবে নীরেন এবার বেশ একটু ভড়কে যায়। এতক্ষণ এদিকটা তার খেয়াল হয় নি। বিমলের সঙ্গে আসা তার উচিত হয়নি। যে রকম অল্প ছেলে এবার পাশ করেছে, তাতে বিমলের। এবার সত্যই পাশ করার আশা কম। যদি দেখা যায় সে পাশ করেছে আর ও পারে নি, একসঙ্গে বাড়ী ফিরতে কি বিশ্ৰী লাগবে দু’জনেরই !
নিজের পাশের খবর জেনেও খুশী হবার উপায় থাকবে না । দেখা যায় অনুমান তার মিথ্যা হয় নি। সে পাশ করেছে, বিমল
করেছে ফেল ।
মুখখানা মান করে রাখতে হয় বিমলকে। আরও অনেকে যারা রেজালট জানতে এসেছিল, ছাত্রছাত্রী এবং তাদের আত্মীয় বন্ধু, তাদেরও কারো মুখে যেন উল্লাসের ছাপ পড়েনি। নীরেনের মত যে কজন মাখবর জেনেছে তাদের সকলের সঙ্গেই যে বিমলের মত ফেল করা বন্ধু আছে তা নয়। কিন্তু এত বেশী মুখে ক্ষোভ ও বেদনা ফুটেছে যে দু’চারটি মুখের আনন্দের জ্যোতি হারিয়ে গেছে তার আড়ালে। পাশ যারা

